
ipparkjajt u dħalt
fl-art li tinfetaħ għall-bniedem.

Iż-żarbun iqarmeċ
fuq ix-xaħx
li wassalni fuq dik ir-roqgħa
li tgħożż ’l ommi.

It-talb li ħareġ
weħel mal-kaptelli.
L-irħama bit-trab kienet mejta
u ħarsti ttellgħet is-sema

bil-ġuħ u l-biki.

U ħriġt minn dik l-art
li tieħu lura l-ħajja.

Ħdejn il-karozza
wirdiena miexja
u għaffiġtha biż-żarbun.

It-tqarmiċa tagħha
kexkxitni b’dak li setgħet kielet.




